
Liber 1: De personarum uarietate
Caput 21: De sacerdotibus malis (16)

Idem (Bernardus), de Contemptu:

In multis multipliciter

regnat fornicatio, quia puritatis Auctori,
impuro corde et corpore ministrantes,

non verentur stare ante Angelum Dei, qui
secet medios, et disperdat; sed

omnino audent Agni immaculati sacras
contingere carnes, et intingere in sanguine
Salvatoris manus nefarias, quibus paulo
ante, proh dolor!

meretrices attrectarunt; sic et altaria circuire,
sic et ecclesias frequentare,

psalmos decantare, cum et ejusmodi

laus sit execrabilis, et oratio fiat in
peccatum.

Nullum adhuc de fornicatione fecimus
verbum, quamvis et haec

in multis etiam et multipliciter

regnet, qui puritatis auctori,

impuro corde et corpore ministrantes,

non verentur stare ante angelum Domini, qui
secet medios et disperdat (Dan. xiii, 55); sed
omnino audent Agni immaculati sacras
contingere carnes, et intingere in sanguine
Salvatoris manus nefarias, quibus paulo
ante carnes, proh dolor!

meretricias attrectarunt; sic altaria circuire,
sic frequentare

psalmos, cum et ejusmodi

laus exsecrabilis, et oratio sit in

peccatum (Psal. cviii, 7).

Gaufridus Claraeuallensis, Declamationes de
colloquio Simonis cum Jesu, ex S. Bernardi
sermonibus collectae, 12 (PL 184,
col.444D).

